
17. AL-ISRA’ (PMANEU KELMEN) 
Suet ke-17: 111 ayat 

 

Ngen gen Allah, De Maha Pengasiak 
Maha Penyayang 

JUZ XV 

1. Maha Sucai Allah, neak ipe sudo maneu 
hamba-Ne pado kelmen bilai kunei 
Masjidil Haram moi Masjidil Aqsha neak 
ipe sudo Keme berkahi neak sekeliling 
Ne) supayo Keme kemten megea si 
sebagian kunei tando-tando (Kekelai) 
Keme. Sesungguak ne Si adeba Maha 
Temi‟uk ngen Maha Namen. 

2. Dan Keme melei ngen Musa Kiteb 
(Taurat) dan Keme jemijai Taurat o 
petunjuk magea Bani Israil (ngen firman): 
Jibeak udi mok penulung seluyen kunei 
Uku, 

3. (Adeba) anok pau kunei tun-tun yang 
Keme mbin besamo-samo Nuh, 
sesungguak ne si oba adeba hamba 
(Tuhan) de dau besukur. 

4. Dan sudo Keme temtep teradep Bani 
Israil nak lem Kitab o, “sesungguak ne ko 
akan menea kerusakan neak muko bumei 
yo duai kilai) dan pasti udi akan 
semombong dirai dengan kesombongan 
de paling lai. 

5. Mako apabilo teko saat hukuman magea 
(kejahatan) pertamo kunei duai 
(kejahatan) o, keme temko magea udi 
hamba-hamba Keme de ade kekuatan  di 
lai, sudo o tobo-o merajo lela nak sadei-
sadei, dan do o ba ketetapan de pastai 
telaksano. 

6. Sudo-o Keme melei magea udi giliran 
utuk maleak tobo-o igai dan Keme 
mbatau udi ngen harto kekayoan dan 
anok-anok dan Keme jemijai udi kelopok 
de lebiak lai. 

7. Amen udi menea baik (beartai) udi 
menea baik magea dirai udi dewek dan 
amen udi menea kidek, mako (kekidek) o 
magea dirai udi dewek, dan apabilo teko 
saat hukuman magea (kejahatan) de 
keduwai, (Keme temko tun-tun luyen) 
utuk menyuramkan muko-muko udi dan 
tobo-o masuk moi mesjid, sebagaimano 
musuak-musuak udi memasuk ne pado 
kilai pertamo dan utuk membinasokan 
sehabis-habisne jano bae de tobo-o 
kuasai. 

8. Mudah-mudahan Tuhan udi akan 
melimpahkan rahmat (Ne) magea udi dan 
sekiro ne udi belek igai magea 
(kedurhakaan), niscayo Keme mindo 
(mengazab udi) dan Keme jenijai nerako 
Jahannam penjaro utuk tun-tun de coa 
berimen. 

9. Sesungguak Al-qur‟an yo nelei petunjuk 
moi (dalen) de lebiak lu-us dan melei 
kabar gembiro magea tun-tun mukmin de 
sudo kemrejo amal saleh bahwa untuk 
tobo-o ade pahalo de lai. 

10. Dan sesungguak ne tun-tun de coa 
berimen magea kehidupan aherat, Keme 
semdio magea tobo-o azab yang pedih. 

11. Dan manusio bedu‟o utuk kejahatan 
sebagaimano si mendu‟o utuk kebaikan. 
Dan ade ba manusio besifet tegesa-gesa. 

12. Dan Keme jemijai kelmen ngen kak bilai 
sebagai duwai tando, sudo-o keme mapus 

tando kelmen dan Keme jemijai tando 
kak bilai o te-ang agar udi mesoa karunio 
kunei Tuhan udi, dan supayo udi namen 
bilangan tahun-tahun ngen perhtungan. 
Dan kute ne sudo Keme tem-„ang dengan 
jelas. 

13. Dan  tip-tip manusio  o sudo Keme 
temtep amea perbuatanne (sebagaimano 
tetepne kalung) neak kagen. Dan Keme 
kemlewea magea si pado bilai kiamat 
sebuak kteb di temau ne tebukok. 

14. “Baco ba kiteb udi, cukup ba magea udi 
dewek pado waktau yo sebagai penghisab 
teradep udi.” 

15. Api bae menea sesuai ngen hidayah 
(Allah), mako sesungguakne si menea o 
utuk (keselamatan) diraine dewek, dan 
api bae de sesat mako sesungguakne si 
tesesat bagiak (kerugian) diraine dewek. 
Dan su-ang de bedoso coa dapet mikut 
doso tun luyen, dan Keme coa akan 
mengazab ayok Keme mutus su-ang 
Rasul. 

16. Dan amen Keme lok membinaso suatau 
negrai, mako Keme meriteak magea tun-
tun de idup mewah neak negrai o (supayo 
mentaati Allah) tapi tobo-o kemerejo 
kedurhakaan neak lem negrai o, mako 
sudo sepantas ne  belakau teradep ne 
kecek (ketentuan Keme), sudo-o Keme 
majua negrai o seajua-ajua ne. 

17. Dan g kedau kaum sesudo Nuh sudo 
keme binasokan dan cukup ba Tuhan udi 
Maha Namen ga Maha Kemliak doso 
hamba-hamba Ne. 

18. Api bae kemlok idup uyo (dunio), mako 
Keme gemacang magea si neak denio o 
jano bae Keme kemlok bagiak tun de 
Keme kemlok dan Keme tentukan bagiak 
ne nerako jahannam, s bakea masuk neak 

lem keadaan tecelo dan terusir. 

19. Dan api bae de kemlok kehdupan aherat 
dan berusaho moi arah o ngen sungguak-
sungguak sedang si mukmin, mako tobo-
o ade ba tun-tun de usaho ne nales ngen 
baik. 

20. Magea masing-masing golongan baik 
golongan yo maupun golongan o) Keme 
melei bantuan kunei kemu‟eak Tuhan ne. 
Dan Kemu‟eak Tuhan ne coa dapet 
dihalangi. 

21. Kenliak ba gerro Keme melbiak sebagian 
kunei tobo-o magea sebagian (de luyen). 
Dan pestai kehidupan aherat lebiak lekat 
tiket ne dan lebiak lai keutamaanne 

22. Jibeak udi made Tuhan de luyen neak 
esea Allah, supayo udi coa jijai tecelo dan 
1`1coa teninggea (Allah) 

23. Dan  Tuhan nu sudo meriteak supayo udi 
jibeak nyembeak seluyen Sid an kenlok 
ne udi menea baik magea indok bapok 
udi ngen sebaik-baik ne. Jiko do diantaro 
duwai atau duwai-duwai ne sapei omor 
lanjut neak lem snido udi, mako skilai-
kilai jibeak udi madeak magea keduwai ne 
kecek “ah” dan jibeak udi membentak 
tobo-o dan nadeak ba magea tobo-o 
kecek de mulia). 

24. Dan tenbeak ba dirai udi teradep tobo-o 
beduwai ngen penuak kesayangan dan 
nucep ba:”Wahai Tuhanku, kasiak ba 
tobo-o keduwaine, sebagaimano tobo-o 
beduwai mendidik uku waktau titik.” 

25. Tuhan nu lebiak namen jano de ade neak 
lem atei udi. Amen udi tun baik, mako 
sesungguak ne Si Maha Pengapun magea 
tun-tun di betaubat. 

26. Dan nelei ba magea keluargo de pa-ok 
akan hok ne, magea tun miskin dan tun 
neak lem perjalanan, dan jibeak udi 
mambua (harto) secaro boros. 

27. Sesungguak ne pemboros-pemboros o 
ade ba pasuak setan dan setan o adeba 
sangat ingkar magea Tuhan ne. 

28. Dan amen udi bepaling kunei tobo-o utuk 
memperoleh rahmat kunei Tuhan nu de 
udi ma-„ep, mako nadeak ba magea tobo-
o kecek de pantas). 

29. Dan jibeak udi jemijai tangen udi 
tebelenggau neak kagen udi, dan jibeak 
udi terlalu mulua ne) karno do-o udi jijai 
tecelo dan nyesoa. 

30. Sesungguak ne Tuhan udi melapang jerkai 
magea api bae de kenlok ne dan menyepit 
ne. Sesungguak ne Si Maha Namen igai 
Maha Kemliak akan hamba-hamba ne. 

31. Dan jibeak ba ko munuak anok-anok nu 
karno saben peset. Keme ba de akan 
melei jerkai magea tobo-o dan kulo 
magea ko. Sesungguakne munuak tobo-o 
adeba suatu doso de lai. 

32. Dan jibeak ba ko ma-ok zina, 
sesungguakne zina o adeba suatu 
perbuatan yang keji dan suatu dalen de 
bu-uk 

33. Dan jibeak ba udi munuak jiwo de naram 
Allah (munuakne), melainkan ngen 
suatau (alasan) de benea). Dan api bae 
dinunuak ca-o zalim, mako sesungguakne 
Keme sudo melei kekuasoan) magea ahli 
warisne, tetapi jibeakba ahli waris o 
melapau batas lem munuak. 
Sesungguakne si adeba tun de dapet 
tulungan. 

34. Dan jibeakba udi ma-„ok harto anok 
yatim, kecuali ngen ca-o de lebiak baik 
(bemanfaat) sapei si dewaso dan 
penuakba janjai, sesungguakne janjai o 
pestai diminoi pertanggung-jawabne. 

35. Dan sempurnoba takaran apabilo udi 
menakar, dan tenimbangba ngen timbang 
de benea. Do-o ba de lebiak utamo 
(bagiaknu) dan lebiak baik akibatne. 

36. Dan jibeakba udi mikut jano de udi coa 
mempunyai pengetahuan tentangne. 
Sesungguakne peni‟uk, pengeliak dan 
atei, kute ne o akan dininoi pertanggung 
jawabne. 

37. Dan jibeakba udi paneu neak muko bumai 
yo ngen ombong, kerno sesungguakne 
udi debat-debat coa dapet temembus 
bumai dan debat-debat udi coa akan sapei 
sekelkat tebo. 

38. Kute do-o) kejahatanne lebiak dibenci 
neak isia Tuhan udi. 

39. Do-o ba sebagian hilmah de diwahyukan 
Tuhan udi magea udi. Dan jibeakba udi 
made Tuhan de luyen neak isia Allah, de 
sembab udi neluk moi lem nerako neak 
lem keadaan tecelo igai ne-„uak (kunei 
rahmat Allah). 

40. Mako janokah patut Tuhan miliak bagiak 
udi anok-anok smanei sedang Si dewek 
mok anok-anok slawei neak antaro para 
malaikat? Sesungguakne udi benea-benea 
mucep kecek de lai (dosone). 

41. Dan sesungguakne neak lem Al-Qur‟an 
yo Keme sudo mulang-mulang 
(keminget-keminget), agar tobo-o selalu 
inget. Dan ulangan keminget o coa luyen 
hanyaba temambeak tobo-o melilai 

(kunei de benea). 

42. Nadeakba:”Amen ade Tuhan-tuhan neak 
isia-Ne, sebagaimano de tobo-o madeak, 
niscayo tuhan-tuhan o mesoa dalen moi 
tuhan de mempunyai „Arasy”. 

43. Maha Sucai dan Maha Lekat Si kunei jano 
de tobo-o madeak ngen kelkatne de lai-
laine. 

44. Lenget de tujuak, bumei dan kute de ade 
neak lem ne betasbeh magea Allah. Dan 
coa ade suatupun seluyen betasbeh ngen 
memujai-Ne, tetapi udi sekalian coa 
ngertai tasbeh tobo-o. sesungguakne Si 
adeba Maha Penyantun igai Maha 
Pengampun. 

45. Dan apabilo udi mbaco Al-Qur‟an 
niscayo Keme made antaro udi dan tun-
tun de coa berimen magea kehidupan 
aherat, suatau ket de tetutup. 

46. Dan Keme made tutupan neak das atei 
tobo-o dan sumbat neak ti-uk tobo-o, 
agar tobo-o coa dapet memahamine. Dan 
apabilo udi sembut Tuhan udi bae lem 
Al-Qur‟an, niscayo tobo-o bepaling moi 
blakang karno bencine. 

47. Keme lebiak namen lem keadaan gerro 
tobo-o temi‟uk sewaktau tobo-o temi‟uk 
udi, dan sewaktau tobo-o bebisik-bisik 
(adeba) ketiko tun-tun zalim o 
madeak:”Udi coa luyen hanyaba mikut 
do-tun smanei de keno sihir.” 

48. Kenliakba gerro tobo-o menea 
perumpamaan-perumpamaan teradep 
udi; kerno o tobo-o jijai sesat dan coa 
dapet igai temmau dalen (de benea). 

49. Dan tobo-o madeak:” janokah amen 
Keme sudo jemijai telan-telan dan barang 
de ajua, jano benea-beneakah keme akan 
mbakit igai sebagai makhluk de belau?” 

50. Nadeakba:”Jijaiba udi kutene butau atau 
besai, 

51. Atau suatau makhluk kunei makhluk de 
coa mukin (idup) menurut pikirannu”. 
Mako tobo-o akan betanye:”Api de akan 
midup keme igai? Nadeak ba:”De sudo 
menciptakan udi pado kilai pertamo.” 
Sudo-o tobo-o gemeleng-gemeleng ulau 
tobo-o  magea udi dan madeak:” Tengen 
do-o (akan tejijai)?” Nadeak ba:” Mudeak-
mudeak ba waktau bebangkit o pa-ok.” 

52. Adeba pado bilai Si manggea udi, sudo-o 
udi mematuhi-Ne sambil memujai-Ne 
dan udi kemiro, bahwa udi coa bediyem 
(neak lem kubua)  kecuali tegoa bae. 

53. Dan nadeakba magea hamba-hamba-
Ku:”Kenlok ne tobo-o mucep kecek de 
lebiak baik (benea). Sesungguakne setan 
o menimbuakan selisiak neak antaro 
tobo-o. sesungguakne setan o adeba 
musuak de nyata bagiak manusio.” 

54. Tuhannu lebiak namen tentang udi. Si 
akan mlei rahmat magea nu amen Si 
kemlok  dan Si akan mengazab udi, jiko 
Si kemlok. Dan, Keme coa ba mutus udi 
utuk jijai penjago bagiak tobo-o. 

55. Dan Tuhan udi lebiak namen api de (ade) 
neak lenget dan neak bumai. Dan 
sesungguakne sudo Keme melbiak 
sebagian nebai-nebai o atas sebagian (de 
luyen), dan Keme melei Zabur magea 
Daud. 

56. Nadeak ba:”Nanggea ba tobo-o de udi 
manggap (tuhan) seluyen Allah, mako 
tobo-o coa akan mempunyai kekuasaan 
utuk melenyep bahayo kunei udi dan coa 
kulo maliakne.” 

57. Tun-tun de tobo-o menok o, tobo-o 
dewek mesoa dalen magea Tuhan tobo-o 

api neak antaro tobo-o de lebiak pa-ok 
(magea Allah) dan ma-„ep rahmat ne dan 
saben akan azab-Ne, sesungguakne azab 
Tuhan udi adeba suatu de (harus) snaben. 

58. Coa ade do negraipun (de durhako 
pendudukne), melainkan Keme 
membinasokanne ayok bilai kiamat atau 
keme mazab (pendudukne) ngen azab de 
sangat keras. De wi-o sudo tetulis neak 
lem Kiteb (Lauh Mahfuzh). 

59. Dan sekilai-kilai coa ade de malangi 
Keme utuk kmirim (magea udi) tando-
tando (kekuasoan Keme), melainkan 
kerno tando-tando o sudo nike oleh tun-
tun mena-„o). Dan sudo Keme melei 
magea Tsamud uto bei o (sebagai 
mukjizat) de dapet kenliak, tetapi tobo-o 
smaro uto bei o. dan Keme coa melei 
tando-tando o melainkan utuk smaben. 

60. Dan (ningetba), ketiko Keme wahykan 
magea udi:”sesungguakne (ilmau) Tuhan 
udi meliputi kute manusio”. Dan Keme 
coa jemijai mipai) de sudo keme kemliak 
magea udi, melainkan sebagai ujian 
bagiak manusio dan (awei o kulo) pun 
kiyew de tekutuk lem Al-Qur‟an). Dan 
Keme smaben tobo-o, tetapi de awei o 
hanya ba temambeak lai kedurhakaan 
tobo-o. 

61. Dan (ningetba):”tatkalo Keme berfirman 
magea para malaikat:”Sujudba udi kute ne 
magea Adam”, sudo-o tobo-o sujud 
kecuali iblis. Si madeak:”janokah uku 
akan sujud magea tun de Kumu menea 
kunei taneak?” 

62. Si (iblis) madeak:”Ten-„ang ba magea uku 
dio kah tun ne de Kumu muliokan atas 
diraiku? Sesungguakne amen Kumu melei 
tangguh magea uku sapei bilai kiamat, 

niscayo benea-benea akan uku sesatkan 
keturunanne, kecuali sebagian titik.” 

63. Tuhan madeak:”Alau ba, api bae neak 
antaro tobo-o de mikut ko, mako 
sesungguakne nerako jahannam adeba 
bales ne udi kute, sebagai do pembalesan 
de cukup. 

64. Dan nasung ba api de udi sanggup neak 
antaro tobo-o ngen majoknu, dan kenrah 
ba teradep tobo-o pasukan bekudo dan 
pasukan udi de panew kekea  dan 
beserikatba ngen tobo-o magea harto dan 
anok-anok dan nelei janjaiba tobo-o. dan 
coa ade de jenanjai oleh setan magea 
tobo-a melainkan Cuma tipuan). 

65. Sesungguakne hamba-hamba-Ku, udi coa 
dapet bekuaso atas tobo-o. dan cukup ba 
Tuhan udi sebagai Penjago.” 

66. Tuhannu adeba de melayarkan kepea-
kepea neak laut untuknu, agar udi mesoa 
sebagian kunei karunia-Ne. Sesungguakne 
Si adeba Maha Penyayang teradepnu. 

67. dan apablo udi tenipo bahayo neak laut, 
niscayo nyep ba api de menok kecuali Si. 
Mako tatkalo Si semlamat udi moi da-et, 
ko bepaling. Dan manusio o adeba selalu 
coa beterimo kasiak. 

68. Mako janokah udi meraso aman (kunei 
hukuman Tuhan), de menjungkir 
belekkan sebagian da-et besamo udi atau 
Si temiyup (angina de-es de mbin) butau-
butau titik? Dan ko coa akan mendapet 
do tun plindung pun bagiak nu, 

69. atau janokah udi meraso aman kunei 
nelek-Ne udi moi laut debat igai, sudo-o 
Si temiup das nu angin topan dan ndem-
Ne udi disenbabkan kekafirannu. Dan udi 

coa akan dapet do tun penulungpun neak 
lem hal yo teradep (siksoan) Keme. 

70. Dan sesungguakne sudo Keme muliokan 
anok-anok Adam, Keme makut tobo-o 
neak da-et dan neak laut), Keme melei 
tobo-o jerkai kunei de baik-baik dan 
Keme melbiak tobo-o ngen kelbiak de 
sempurno das kedau makhluk de sudo 
Keme menea. 

71. (Ningetba) suatau bilai (de neak bilai o) 
Keme menok tip umat dengan 
pemimpinne, dan api bae de nelei kiteb 
amalne neak tangent kanenne mako tobo-
o yo akan mbaco kitebne o, dan tobo-o 
coa aniayo sedidikpun. 

72. Dan api bae de buto (ateine) neak dunio 
yo, niscayo neak aherat (be) si akan lebiak 
buto (kulo) dan lebiak tesesat kunei dalen 
de benea. 

73. Dan sesungguakne tobo-o galit 
memalingkan udi kunei jano de sudo 
Keme wahyukan mageanu, agar udi 
menea de luyen seca-o ngike teradep 
Keme, dan kalau sudo awei-o tentuba 
tobo-o mok udi jijai kuwat de setia. 

74. Dan amen Keme coa kemwet (atei)nu, 
niscayo udi gesea-gesea cundung didik 
magea tobo-o,    

75. amen jijai awei-o, benea-beneaba Keme 
akan rasokan mageako (siksaan) belipet 
ganda neak dunio yo dan awei o (kulo 
siksaan) belipet ganda sesudo matei, dan 
udi coa akan dapet do tun penulungpun 
teradep Keme. 

76. Dan sesungguakne benea-benea tobo-o 
gesea meneako liseak neak negrai 
(Mekeak) utuk musirko daripada si dan 
kalau tejijai awei-o, niscayo 
sepeninggeanu tobo-o coa tinggea, 

melankan tegoa bae). 

77. (Keme temtep de awei yo) sebagai suatau 
ketetepan teradep rasul-rasul Keme de 
sudo Keme mutus ayok nu) dan coa akan 
udi dapeti kebubeak bagiak ketetepan 
Keme o. 

78. Ten-gokba Sholat kunei sesudo matai 
bilai tegelicia sapei kelem kelmen dan 
(ten-gok kulo sholat) subuh). 
Sesungguakne shalat subuh o diseksaikan 
(ole mlaikat). 

79. Dan pado sebegian kelmen bilai 
sembyang tahajjud ba udi sebagai suatau 
ibadah tambeak bagiaknu  mudah-
mudahan Tuhannu maket udi moi penan 
de tepujai. 

80. Dan nadeak ba:”Ya Tuhanku, nasukba 
uku seca-o masuk de benea  dan 
kenlewea ba (kulo) uku seca-o kelwea de 
benea dan nelei ba magea uku kunei isia 
Nu kekuasoan de menulung). 

81. Dan nadeakba:”De benea sudo teko dan 
de batil sudo nyep. Sesungguakne de batil 
o adeba sesuatu de pestai nyep. 

82. Dan Keme temu-„un kunei Al-Qur‟an 
sesuatu de jijai penawea dan rahmat 
magea tun-tun de berimen dan Al-
Qur‟an o coa ba tenambeak magea tun-
tun de zalim seluyen rugai. 

83. Dan apabilo Keme melei kesenangan 
magea manusio niscayo bepalingba si; dan 
memblakang ngen sikap de sombong; dan 
apabilo si tnipo kesuseak niscayo si 
beputus asa. 

84. Nadeakba:”Tip-tip tun menea menurut 
keadaanne) masing-masing. Mako 
Tuhannu lebiak namen api de lebiak 

benea dalenne. 

85. Dan tobo-o betanye magea udi tentang 
roh. Nadeakba:”Roh o temasuk urusan 
Tuhanku, dan coa ba ko nelei 
pengetahuan melainkan didik”. 

86. Dan sesungguakne amen Keme kemlok, 
niscayo Keme mlenyep jano de sudo 
Keme wahyukan megea udi, dan ngen 
nyep o, udi coa akan dapet do tun 
pembelapun teradep Keme, 

87. kecuali karno rahmat kunei Tuhannu. 
Sesungguakne karunio-Ne atasnu adeba 
benea. 

88. Nadeakba:”Sesungguakne amen manusio 
dan jin bekopoa utuk menea de serupo 
Al-Qur‟an yo, niscayo tobo-o coa akan 
dapet menea de serupo ngen si, 
sekilaipun sebagian tobo-o jijai 
pembantau bagiak sebagian de luyen”. 

89. Dan sesungguakne Keme sudo mulang-
mulang magea manuso neak lem Al-
Qur‟an yo tip-tip mecem perumpamoan; 
tapi dau manusio coa suko kecuali mikar 
(ne). 

90. Dan tobo-o madeak:”Keme skilai-kilai 
coa pecayo mageako hinggo udi macea 
bioa matai kunei bumei utuk keme, 

91. atau udi mempunyai sebuaweak kebun 
korma dan anggur, sudo-o udi malir 
sungai-sungai  neak cello kebun de de-es 
aliranne, 

92. atau udi me-„us lenget bekepng-keping 
das keme, sebagaimano udi madeak atau 
udi temko Allah dan malaikat-mlaikat 
beradep muko ngen keme. 

93. atau udi mempunyai sebuweak umeak 
kunei mas, atau udi kenek moi lenget. 
Dan Keme skilai-kilai coa akan cayo 
kenekne udi o hinggo udi temu-„un atas 
keme sebuweak kiteb de keme baco”. 
Nadeakba:”Maha Sucai Tuhanku, Iso ba 
uku yo hanyo do manusio de ijai rasul?” 

94. Dan coa ade sesuatu de malangi manusio 
utuk berimen tatkalo teko petunjuk 
magea ne, kecuali kecek tobo-o:”Jano ade 
Allah mutus do manusio jijai rasul?” 

95. Nadeakba:”kalau seandaine ade malaikat-
malaikat de panew sebagai penghuni neak 
bumai, niscayo Keme temu-„un kunei 
lenget magea tobo-o do malaikat ijai 
rasul”. 

96. Nadeakba:”Cukupba Allah jijai seksai 
antaro uku ngen udi. Sesungguakne Si 
adeba Maha Namen igai Maha Kemliak 
akan hamba-hamba-Ne”. 

97. Dan api bae de tenunjuk Allah, sib a de 
dapet petunjuk dan api bae de Si sesatkan 
mako sekilai-kilai ko coa akan dapet 
penulung-penulung bagiak tobo-o 
seluyen kunei Si. Dan Keme akan 
kemopoa tobo-o pado bilai kiamat 
(sneret) atas muko tobo-o lem keadaan 
sutai, bisau dan sti-uk. Penan tinggea 
tobo-o adeba nerako Jahannam. Tip-tip 
kilai idup opoi jahannam o akan padem. 
Keme temambeak igai bagiak tobo-o opoi 
ne. 

98. Do-o ba balasan bagiak tobo-o, kerno 
sesungguakne tobo-o kapia magea ayat-
ayat Keme dan (kerno tobo-o) 
madeak:”Janokah amen keme sudo jijai 
telan dan benda-benda de ajua, janokah 
keme benea-benea akan nebangkit igai 
sebagai makhluk belau?” 

99. Dan janokah tobo-o coa kemliak 
bahwasane Allah de menea lenget dan 
bumai adeba kuaso (kulo) menea de 
serupo ngen tobo-o, dan sudo temtep  
waktau de tertentu) bagiak tobo-o de coa 
ade ragau magea si? Mako tun-tun zalim o 
coa kemlok kecuali kekapia. 

100. Nadeak ba: ”Amen seandaine udi 
menguasai perbendaharaan- per-
bendaharaan rahmat Tuhanku, niscayo 
perbendaharaan o udi tema-en, kerno 
saben memblajone”. Dan adeba manusio 
o kembiak kisit. 

101. Dan sesungguakne Keme sudo melei 
magea Musa smilan buweak mukjizat de 
nyato), mako tenanye ba magea bani 
Israil, tatkalo Musa teko magea tobo-o 
sudo-o Fir‟aun madeak magea 
si:”Sesungguakne uku kmiro udi, hoi 
Musa, tun de keno sihir”. 

102. Musa jemawab:”Sesungguakne ko sudo 
namen, bahwa coa ade de temu-un 
mukjizat-mukjizat o kecuali Tuhan  de 
Smido lenget ngen bumai sebagai bukti-
bukti de nyato; dan sesungguakne kmiro 
ko, hai Fir‟aun, tun de akan binaso”. 

103. Sudo-o (Fir‟aun) lok musir tobo-o. 
(Musa dan pemikut-pemikutne) kunei 
bumai (Mesir) o, mako Keme mendem si 
(Fir‟aun) serto tun-tun de besamo-samo 
si kutene. 

104. Dan Keme madeak sesudo o magea Bani 
Israil:”Diemba neak negrai yo, mako 
apabilo teko maso bebangkit, niscayo 
Keme temko ko neak lem keadaan 
becapua baur (ngen musuaknu)”. 

105. Dan Keme temu-un (Al-Qur‟an) o ngen 
sebenea-beneane dan Al-qur‟an o sudo 
tu-un ngen (mbin) kebenea. Dan Keme 

coa mutus ko, melainkan sebagai tukang 
mbin brita gembiro ngen tukang melei 
keminget. 

 
106. Dan Al-Qur‟an o sudo Keme temu-„un 

ngen beangsur-angsur agar ko mbacone 
pelan-pelan magea manusio dan Keme 
temu-„unne bagian demi bagian. 

107. Nadeakba:”Berimenba ko magea si atau 
coa usah berimen (samo bae bagiak 
Allah). Sesungguakne tun-tun de gi nelei 
pengetahuan sebelumne apabilo Al-
Qur‟an nebaco magea tobo-o, tobo-o 
nyukur das muko tobo-o sambia besujud, 

108. Dan tobo-o madeak:”Maha sucai Tuhan 
keme, sesungguakne janjai Tuhan keme 
pestai nuak”. 

109. dan tobo-o mnyukur das muko tobo-o 
sambia ngindoi dan tobo-o betambeak 
khusyu‟. 

110. Nadeakba:”Nanggea ba Allah atau 
nanggea ba Ar-Rahman. Ngen gen de ipe 
bae ko semru, Si mempunyai al-Asmaul 
Husna (gen-gen de terbaik) dan jibeakba 
ko mlek suaronu lem semayangnu dan 
jibeak kulo tembeakne) dan nesoa ba 
dalen tengeak neak antaro duwai o”. 

111. Dan nadeakba:”Kute pujai bagiak Allah 
de coa mempunyai anok dan coa 
mempunyai sekutu lem kerajaan-Ne dan 
Si iso kulo hino de perlu penulung dan 
nagung ba. Si dengan pengagungan de lai-
lai ne. 

 

       

                   

         

 

                

                  

    

 

              

      

             

   

                

               

              

 

 

                    

                      

         

 

 


